
poekoelken, sembari maki ija berkata: „ini hari toeroennja oedjan tida setoedjoe semoea sama kamoe poenja itoengan! petangan apatah njang kamoe liatin? kamoe masieh enak-enak brani doedoek di sitoe! akoe membri ampoen padamoe! lekas kamoe mesti pingi dari sini!”

Wan Sioe Sing doedoek seneng di korsinja, mengawasin sadja Radja-Naga poenja tingkah, dengen tida keliatan sedikit takoetnja, laloe angkat moekanja sembari mesem ija berkata: „akoe tida takoet! akoe tida takoet! toch tiada ada oekoeman mati bagi badankoe, aken tetapi boewat kamoe bakal ada oekoeman mati njang kamoe mesti dapet, kamoe boleh bikin bodo sama lain orang, tida boleh pedaja'in padakoe, akoe soeda taoe, kamoe ini boekan sasoenggoenja anak sekola'än, hanja di laoet „Kinghoo” poenja Radja-Naga, kamoe begitoe brani melanggar Allah Toehan poenja soerat titah, merobah dari waktoenja toeroen oedjan, dan mengoerangin dalem dan tetesnja aèr, boekan ketjil dosamoe, dan mesti tertebas batang lehermoe, kamoe beloen mendoesin, masieh brani bertingkah ada di sini, serta bermaki-maki padakoe.”

Haij Liong Ong setelah denger „Sien shè” poenja omongan tadi, boekan patoet katakoetan hatinja, sigra ija lempar itoe palang pintoe njang setadian masie di pegangin, dengen goemeter ija madjoe mengadep, laloe berloentoet sembari berkata: „„Sien shè!” kamoe djangan goesar, njang tadi akoe ada koerang hormat padamoe,

